
ԱՄՓՈՓԱԹԵՐԹ

«Հայաստանի Հանրապետության կառավարության 2010 թվականի նոյեմբերի 11-ի N1504-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	1
	ՀՀ էկոնոմիկայի նախարարություն

20.11.2013թ. 

01/10.1.3/7003-13
	Առաջարկություններ չկան 


	2.
	ՀՀ ֆինանսների նախարարություն

26.11.2013

N 1/6.2-5/18042-13


	1. Նախագծի 1-ին կետի 1-ին ենթակետի բ պարբերությամբ որոշման թիվ 1 հավել​վա​ծում լրացվող նոր` 4-րդ մասի 67-րդ կետի համաձայն, էլեկտրոնային եղանակով հար​կա​յին հաշիվներ դուրս գրելու հնարավորություն ունեցող հսկիչ-դրամարկղային մեքենաները միա​​ժամանակ գոր​ծում են որպես հսկիչ-դրամարկղային մեքենա և որպես էլեկտրոնային եղա​​նակով հարկային հաշիվներ դուրս գրող սարք՝ այն օբյեկտներում, որոնցում «Հսկիչ-դրամ​​արկղային մեքենաների կիրառման մասին» Հայաստանի Հանրապետության օրենքի համա​​ձայն, հսկիչ-դրամարկղային մեքենայի կիրառումը պարտադիր է: Արդյոք նշյալ խմբա​գրու​թյունը նշանակում է, որ հսկիչ-դրամ​արկ​ղային մեքենայի միջոցով դուրս գրված էլեկտ​րո​նային հարկային հաշիվը չի համարվում սահ​մանված կարգով դուրս գրված հարկային հաշիվ, եթե հսկիչ-դրամարկղային մեքենան տեղա​դրված է այնպիսի օբյեկտում, որում «Հսկիչ-դրամ​արկղային մեքենաների կիրառման մասին» Հայաստանի Հանրապետության օրենքի համա​ձայն, հսկիչ-դրամարկղային մեքե​նայի կիրառումը պարտադիր չէ: Այս առու​մով, առաջարկում ենք նախագծում կատարել համապատասխան հստակեցումներ:
	Չի ընդունվել
	Նախագծի 1-ին կետի 1-ին ենթակետի բ պարբերությամբ որոշման թիվ 1 հավել​վա​ծում լրացվող նոր` 4-րդ մասի 67-րդ կետով հստակ սահմանված է, որ էլեկտրոնային եղանակով հար​կա​յին հաշիվներ դուրս գրելու հնարավորություն ունեցող հսկիչ-դրամարկղային մեքենաները միա​​ժամանակ գոր​ծում են որպես հսկիչ-դրամարկղային մեքենա և որպես էլեկտրոնային եղա​​նակով հարկային հաշիվներ դուրս գրող սարք՝ այն օբյեկտներում, որոնցում «Հսկիչ-դրամ​​արկղային մեքենաների կիրառման մասին» ՀՀ օրենքի համա​​ձայն, հսկիչ-դրամարկղային մեքենայի կիրառումը պարտադիր է: Այն օբյեկտներում, որոնցում հսկիչ-դրամարկղային մեքենաների կիրառումը պարտադիր չէ՝ հսկիչ-դրամարկղային մեքենաներ չեն գրանցվում, իսկ գրանցված ՀԴՄ-ները օրենքի համապատասխան դրույթը հաշվի առնելով հանվում են գրանցումից: Հետևաբար՝ այն օբյեկտներում, որոնցում ՀԴՄ-ի կիրառումը պարտադիր չէ, ՀԴՄ չի կիրառվի և ՀԴՄ-ով հարկային հաշիվ դուրս չի գրվի:

	
	
	2. Նախագծով լրացվող նոր` 69-րդ կետի 4-րդ ենթակետի համաձայն, հսկիչ-դրամ​արկ​ղային մեքենայի հար​կային հաշիվների դուրսգրման ծրագիրը հնարավորություն է տալիս հսկիչ-դրամարկղային մեքենայի թղթային ժապա​​վենի օգնությամբ նույն կարգով սահ​մանված տվյալներով դուրս գրել կրճատ հար​կա​յին հաշիվներ:

Վերոգրյալի կապակցությամբ հայտնում ենք, որ ՀՀ կառավարության 1998 թվականի օգոս​տոսի 25-ի «Ծախսը հիմնավորող փաստաթղթերի նկատմամբ ներկայացվող պահանջ​ները սահմանելու և այդ փաստաթղթերի կազմման կարգը հաստատելու մասին» թիվ 525 որոշ​մամբ կրճատ հարկային հաշիվը, որպես ծախսը հիմնավորող փաստաթղթի տեսակ, սահ​​​ման​ված չէ: Հաշվի առնելով վերոգրյալը` առաջարկում ենք նախագծի նշյալ կետի 4-րդ ենթա​​​կետից հանել «կրճատ» բառը, կամ կրճատ հարկային հաշիվը, որպես ծախսը հիմ​նա​վո​րող փաստաթղթի տեսակ, սահմանել ՀՀ կառավարության 1998 թվականի օգոս​տոսի 25-ի թիվ 525 որոշմամբ:

Միաժամանակ, առաջարկում ենք նույն կետի 7-րդ ենթակետի 2-րդ պարբերությունում հստա​կեցնել, որ խոսքը հսկիչ-դրամարկղային մեքենայի միջոցով դուրս գրվող հարկային հաշիվ​ների և դուրս գրողի կող​մից էլեկտրոնային ստորագրությամբ վավերացնելու մասին է:
	Ընդունվել է 
Ընդունվել է 
	Նախագծով լրացվող նոր` 69-րդ կետի 4-րդ ենթակետից «կրճատ» բառը հանվել է:
Նախագծի 69-րդ կետի 7-րդ ենթակետի 2-րդ պարբերությունը խմբագրվել է:



	
	
	3. Անհրաժեշտ է նախագծի 72-րդ կետում «ձևը» բառից առաջ լրացնել «տեսակը և» բառերը:
	Չի ընդունվել
	Առայժմ ՀԴՄ-ի միջոցով նախատեսվում է դուրս գրել ապրանքի մատակարարման գործարքներին վերաբերվող հարկային հաշիվների միայն առանձին տեսակներ: 

	
	
	4. Միաժամանակ, առաջարկում ենք նախագծով կարգավորել նաև հանձնարարողի, պրին​​ցիպալի կամ հարկային մարմին համատեղ գործունեության մասով հարկերը հաշ​վար​կելու և վճարելու պարտավորություններն ստանձնելու մասին հայտարարություն ներ​կա​յաց​րած անձի անունով հսկիչ-դրամարկղային մեքենայի միջոցով հարկային հաշիվներ դուրս գրելու և անվավեր ճանաչելու, ինչպես նաև ստացողների կողմից հսկիչ-դրամարկղային մեքե​նայի միջոցով դուրս գրված հարկային հաշիվներից հրաժար​վելու (էլեկտրոնային ստո​րագրու​թյունը հետ կանչելու) հետ կապված հարցերը:


	Չի ընդունվել
	Թեպետև նոր սերնդի ՀԴՄ-ները հնարավորու​թյուն են տալիս դուրս գրել հարկային հաշիվներ, այնուամենայնիվ, համա​կար​գիչ​ների համե​մատ դրանց հնարավորու​թյունները բավականին սահմանափակ են, դրանցով նպատակա​հար​մար է դուրս գրել հնարավորինս քիչ տվյալ​ներ պարունակող հարկա​յին հաշիվները: Չնայած ՀԴՄ-ների միջոցով հարկային հաշիվների դուրսգրման համար անհրաժեշտ ժամանակը  կրճատելու համար նախատեսվում է կիրառել շաբլոններ և բառարան​ներ, ՀԴՄ-ի միջոցով հարկային հաշիվների դուրսգրման համար կարող է պահանջվել նշանակալի չափով ժամանակ: 
ՀԴՄ-ի միջոցով առաջարկ​վող գործառույթները (գործողությունները) իրականացվելու  հնարավորություն նախատեսելու դեպքում ՀԴՄ-ի ծրագիրը օգտվելու համար կլինի բավականին անհարմար (հաշվի առնելով ՀԴՄ- ստեղների քանակը և դիսպլեյի չափերը): Նշված նկատառումներով առայժմ նպատակահարմար է, որ  ՀԴՄ-ների միջոցով դուրս​գրվեն միայն ապրանքների մատա​կարարման այն գործարքների մասով, երբ դրանք իրացվում են ապրանքների սեփականա​տիրոջ կողմից: 


	3.
	ՀՀ արդարադատության նախարարություն

29.01.2014
N 01/392-14

	1. Նախագիծը համապատասխանում է Հայաստանի Հանրապետության Սահմանադրությանը: 


2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 1-ին կետի 1-ին ենթակետի «բ» պարբերությամբ լրացվող 4-րդ բաժնի 71-րդ կետն անհրաժեշտ է խմբագրել՝ նկատի ունենալով Հայաստանի Հանրապետության քաղաքացիական օրենսգրքի պահանջները, մասնավորապես՝ «գտնվելու» բառից հետո անհրաժեշտ է լրացնել «կամ բնակության» բառերը:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան լրացումներ կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:



6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝ 1/նախագծի 1-ին կետի 1-ին ենթակետի «բ» պարբերությունն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները, մասնավորապես՝ «մասով» բառն անհրաժեշտ է փոխարինել «բաժնով» բառով:
8.Նախագիծն անհրաժեշտ է համապատասխանեցնել սույն եզրակացության 2-րդ և 7-րդ կետերին:


	Ընդունվել է 

Ընդունվել է 


	Նախագծի 1-ին կետի 1-ին ենթակետի «բ» պարբերությամբ լրացվող 4-րդ բաժնի 71-րդ կետում «գտնվելու» բառից հետո  լրացվել է «կամ բնակության» բառերը:

Նախագծի 1-ին կետի 1-ին ենթակետի «բ» պարբերությունում «մասով» բառն փոխարինվել է  «բաժնով» բառով:

